
 
 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᖅ 2022 

ᐱᒋᐊᕐᕕᖓ: ᐅᑐᐱᕆ 4, 2022 

ᐃᓱᓕᕝᕕᒃᓴᖓ: ᐅᑐᐱᕆ 9, 2022 

ᓄᓇᕘᓕᒫᒧᑦ 75 ᑎᑦᑕᑯᓗᐃᑦ 

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᓪᓚᕕᖓ ᓄᓇᕗᒥᐅᓂᒃ ᐃᖅᑲᐃᑎᑦᑎᔪᒪᕗᑦ ᐅᑯᓂᖓ 

ᐊᐃᓯᒪᓗᓂ ᐃᑲᔫᑎᒃᓴᓂᒃ ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᐅᑎᓪᓗᒍ 2022-ᒥ ᐅᑯᓂᖓ 

ᐱᔾᔪᑎᖃᖅᖢᑕ: ᐃᑯᐊᓪᓚᓯᒋᐊᖅᐸᑦ ᑭᓱᑐᐃᓐᓇᓂᒃ ᐅᑕᖅᑭᔪᓐᓇᙱᒻᒪᑦ, ᐊᓂᕝᕕᒃᓴᕐᓂᒃ 

ᖃᐅᔨᒪᐃᓐᓇᕋᓱᒋᐊᖃᖅᐳᑎᑦ. 

ᐱᕙᒌᔭᖅᓯᒪᓪᓗᓂ ᐃᒻᒥᓂᒃ ᐃᓅᓕᒃᖠᓐᓇᕐᒪᑦ. ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᐅᑎᓪᓗᒍ, 

ᐃᒡᓗᒥᐅᖃᑎᑎᑦ ᐅᖃᓪᓚᖃᑎᒋᓚᐅᕐᓂᐊᖅᐸᑎᑦ ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒥᒃ 

ᐃᒡᓗᒥᐅᖃᑎᔅᓯᓐᓄᑦ ᐊᒻᒪ ᓄᓇᖅᑲᑎᒌᓄᑦ. ᐱᒻᒪᕆᐅᖕᒪᑦ ᐋᖅᑭᒃᓯᓯᒪᕙᒌᕐᓗᓂ 

ᐊᔪᕈᓐᓃᖅᓴᖅᐸᒡᓗᓂᓗ ᐃᑭᑦᑐᖃᓕᕐᓂᖅᐸᑦ ᐊᓂᕝᕕᒃᓴᒥᒃ ᖃᐅᔨᒪᖃᑎᒋᑦᑎᐊᕐᓗᒋᑦ 

ᐃᒡᓗᒥᐅᖃᑎᑎᑦ ᖃᐅᔨᒪᖃᑎᒌᒡᓗᓯ ᐃᓚᑎᑦ ᐊᑦᑕᕐᓇᖅᑐᒧᐊᙱᒃᑲᓗᐊᕐᒪᖔᑕ ᐃᒡᓗᓯ 

ᐃᑭᓕᕐᓂᖅᐸᑦ. 

ᓄᓇᕗᒻᒥ ᓇᖕᒥᓂᖃᕐᕖᑦ ᐃᑭᑦᑐᖃᓕᕐᓂᖅᐸᑦ ᐊᓂᕝᕕᒃᓴᖏᓐᓂᒃ ᖃᐅᔨᒪᖃᑎᖃᕆᐊᖃᕐᒥᔪᑦ 

ᐃᖅᑲᓇᐃᔭᖅᑎᖏᓐᓂᒃ. ᐃᖅᑲᓇᐃᔭᖅᑎᑦ ᐊᔪᕈᓐᓃᖅᓴᖃᑦᑕᕆᐊᖃᖅᑐᑦ ᐸᕐᓇᒃᓯᒪᔭᖏᓐᓂᒃ 

ᐃᖅᑲᓇᐃᔭᖃᑎᒌᑦ ᐊᑦᑕᕐᓇᖅᑐᒧᐊᙱᒃᑲᓗᐊᕐᒪᖔᑕ. ᐃᑭᑦᑐᖃᓕᕐᓂᖅᐸᑦ ᐊᓂᓂᐊᕐᓗᓂ 

ᐸᕐᓇᐅᑎᑦ ᐊᔪᕈᓐᓃᖅᓴᖅᑕᐅᒐᔪᒋᐊᖃᖅᐳᑦ ᐊᕐᕌᒎᑉ ᐃᓗᐊᓂ ᐃᒡᓗᒥᐅᖃᑎᒌᓕᒫᑦ 

ᑐᑭᓯᐊᑦᑎᐊᖁᓪᓗᒋᑦ ᖃᓄᐃᓕᐅᕆᐊᖃᕐᓂᕐᒥᓂᒃ ᐃᑭᑦᑐᖃᓕᕐᓂᖅᐸᑦ ᐊᑦᑕᕐᓇᖅᑐᒃᑰᙱᓪᓗᑎᒃ.  

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑦᑕ ᐊᒡᓚᕝᕕᖓᓐᓂ ᐃᖅᑲᐃᓯᔪᒪᖕᒥᔪᑦ ᓄᓇᕗᒥᐅᓕᒫᓂᒃ 

ᖃᐅᔨᓴᖁᔨᓪᓗᑎᒃ ᐳᔫᖅᑐᖃᓕᕐᓂᖅᐸᑦ ᐊᒻᒪ ᐊᓂᖅᑎᕆᔪᓐᓃᕐᓇᖅᑐᒧᑦ ᖃᐅᔨᓴᕈᑎᖏᓐᓂᒃ 

ᖃᐅᔨᓴᕋᔪᒡᓗᑎᒃ ᐊᐅᓚᑦᑎᐊᕋᓗᐊᕐᒪᖔᑕ. ᐳᔪᕐᒧᑦ ᐊᒻᒪ ᐊᓂᖅᑎᕆᔪᓐᓃᕐᓇᖅᑐᒧᑦ ᖃᐅᔨᓴᕈᑏᑦ 

ᐱᒋᐊᓕᓵᕐᓂᖓᓂᒃ ᖃᐅᔨᔪᓐᓇᕐᒪᑕ ᐃᒡᓗᒋᔭᖅ ᓇᖕᒥᓂᖃᕐᕕᒋᔭᕐᓘᓐᓃᑦ 

ᐃᑭᓯᒋᐊᓚᐅᙱᓐᓂᖓᓂᒃ.  

ᑐᑭᓯᒋᐊᒃᑲᓂᕈᒪᒍᕕᑦ ᐃᑯᐊᓪᓚᒃᑎᑦᑎᑦᑕᐃᓕᒪᓂᐅᑉ ᒥᒃᓵᓄᑦ ᓄᓇᕗᒻᒥ, ᐅᕗᖓ ᖃᐅᔨᒋᐊᕐᓗᓯ: 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᑎᕋᖅᑎᑦ | ᓄᓇᕗᑦ ᒐᕙᒪᖓ (gov.nu.ca). 

### 

https://www.gov.nu.ca/iu/nunalingni-gavamakkunnillu-pijittiraqtikkut/information/safety-services-iu


 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ,  www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᔪᓕᕆᔨᒃᑯᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᓱᓕᑳ ᑐᐊᐃᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

867-975-5406 

sduale1@gov.nu.ca   

mailto:sduale1@gov.nu.ca

